
Ceâlaipeʹšttemvuõđ ooudummuš aarktla 
vuuʹd strategiatuâjast 

VUÄNʹKÂNJI 
Äimmõsmuttâz seuʹrrjõssân aarktlaž vuʹvdd lij mottjam. 

Muttâz kuâsttje jeärbõžžân luâđ määŋgnallašvuõđ da 

kulttuur jieʹllemviõkkvuõđ rââʹššjõõvvmõõžžâst. Täk muttâz 

räʹjje miârkkteeʹjid väʹǯǯlid aarktlai vuuʹdi puõʹttiaigga. Tän 

politikksiâzztõõzz õõlǥtõssân lij Lääʹddjânnam kuõskki 

õuddmiârki vieʹǩǩin čuäʹjted, mäʹhtt peʹšttemvuõđ jeeʹres 

vuällamvuõđ âʹlǧǧe väʹldded lokku ceâlaivääldlânji aarktla 

vuuʹd kuõskki strategiaid raajjmen. 

MOTTJEEI FIʹTTÕS PEʹŠTTEMVUÕĐAS 
Piʹštti ooudâsviikkmõõžžâst õõlǥte oouʹdummuž, kååʹtt 

vaʹsttad ânnʼjõžääiʹj taarbid viiǥǥǩâni pueʹtti sooǥǥbieʹlin 

vueiʹtlvažvuõđ vaʹstteed jiijjâz taarbeez. Peʹšttemvuõtt lij 

äʹrbbvuõttlânji fiʹttjum vuâđđõõvvâd koolm ääʹšš pirr ns. 

ekoloogla, tällšaalʼla da sosiaalʼla peʹšttemvuõđ 

tääʹsspeällsõʹzzen täävtõssân. Äimmõsmuttâz, luâttvääʹn 

da määŋgi jeeʹres väʹǯǯlõõžži čuõvâst lij aiccâmnalla što 

õhttsažkååddlaž muuttâs ij tän šiâtt leäkku riʹttjeei jåʹttlõs, ij-

ka täävtõõzzi tääʹsspeällsaž kuõzztõõllmõõžž määiʹnest 

vuõiggårrsaž. Tällšaala täävtõõzz liâ mõõnnâm ekolooglai 

da sosiaalai täävtõõzzi ouʹdde. Tän diõtt i-liâ eʹtǩǩääm ođđ 

meäʹrteeʹlm tõõzz, mii  peʹšttemvuõtt lij. Õhtt âlddnemnääʹll 

lij nk. doniccmall, koʹst piʹštti tällõš  suåvte “donicc” sizz, 

koon kõskkõõzzâst lij piʹštti pueʹrrvuäittmõš. Piʹšttjest 

pueʹrrvuäittmõõžžâst viâltʼteʹmes luudskai taarb, mâʹt âʹtte 

porrmõš, tiõrvâsvuõtt da vuõiggmeâldlažvuõtt teâuddje 

luâđ kuåstteemvuõđ pâiʹlteǩâni. Ougglummus kruuggâst 

luâđ kuåsteemvuõđ meäʹrtâʹlle ååuʹc planetaarla õõlǥtõõzz 

mieʹldd (ǩč. Kartt 1). Ânnʼjõõžž peʹšttemjurddmõõžž 

meäʹrte jeeʹresnallšem muttâz  fiʹttõõzz da täujja mainste 

peʹšttem-morddsest. Peʹšttem-moordâs vuâđđad fiʹttjõʹsse 

tõʹst, što peʹšttemvuõđ kuõzztõõllmõš miârkkad ceâlai 

ânnʼjõõžž riâšldõõǥǥeem oʹđđestjurddmõõžž jeeʹres 

vueiʹnnemkuuʹlmest da vaikkat čeâlaivääldlânji juõʹǩǩ 

tåimmʼmõõžžeen. 

PEʹŠTTEM- MORDDAZ RISTTLÕS 

TÄVTÕÕZZ 
Jeeʹres piʹštti ooudâsviikkmõõžž täävtõõzzi ooudummšest 

vuäitt måttmin vueʹjjin leeʹd risttreeidast kõskknes. Håʹt 

globaalin da meersast tääʹzzest jeeʹres piʹštti 

ooudâsviikkmõõžž täävtõõzzi âsttjummšest lij jeänab 

syneergla ǥu negatiivla risttlõs vaikktõõzz, lij seʹlvv, što 

täävtõõzzi õsttmõš nuuʹbb äšša kõskkâttmõõžžâst vuäitt 

raajjâd negatiivlaid vaikktõõzzid nuuʹbbi täävtõõzzi 

õsttmõʹšše. 

Ouddmiârkkân piʹštti ooudâsviikkmõõžžâst täävtõõzzi 

oouʹdummšest pottsab energia ååʹblǩest lij päikklõõzzi 

risttreeidast aarktla alggmeerai de pääiklažõhttõõzzi 

vuõiggâdvuõđi da jieʹllemvueʹjji staanivuiʹm. Ǩiõldlai 

vaikktõõzzi da risttreeidai tobdstummuš ouddlest ooudâd 

tõn, što täi risttlõsvuõđi vaaldšummuš pâʹstte plaanâd. Nuʹtt 

še piʹštti liikkummuš ooudâsviikkmõõžžâst da piʹštti 

infraktuur raajjmõõžžâst peäggtummšest lij väʹldd väʹldded 

lokku täävtõõzzi risttlõsvuõđ. Nuuʹbbeld risttlõsvuõđi 

tobdstummuš da taʹrǩstõõllmõš stään peʹšttemvuõđ jeeʹres 

vuõllâmvuõđi seämma äiggsa ooudummuž. 

 

MÄDDÂÂʹNNEM MUTTSI VAIKKTÕÕZZ 

EKOSYSTEEʹMID TOBDSTED 
Ooumažtåimmʼmõš lâssan aarktlain vuuʹdin da tõn 

seuʹrrjõõzzân mäddââʹnnem kõõččmõõžž liâ samai 

vääžnai. Äimmõsmuttâz tuõʹllstõõllmõš da piʹštti puõʹttiääiʹj 

õõlǥtõõzz käʹǧǧe   ouʹdde ođđ sueʹrjid, tåimmjemnaaʹlid da 

teknologiad, mâʹt-a jårrõs- da biotääl. Lâssneei tåimmʼmõš 

Kartt 1. Doniccmall. Oʹđđestpirstum addrõõzzâst, Raworth, K. (2017): 
https://commons.wikimedia.org/wiki/File:Doughnut_(economic_model).jpg 
(Kartt: Joonas Mykkänen).  



da ođđ sueʹrj liâ ravvsânji čõõnõõzzâst mäddââʹnnma da 

tõn muttsid. Mäddââʹnnem plaanummšest âlgg vuâmmšed 

mäddââʹnnem muttsi da äimmõsmuttsi õhttsažvaikktõs 

ekosysteeʹm tåimmʼmõʹšše ceâlaivuõttân. Kolggâmvuuʹd 

mäddâânnmõš vaikkat jääuʹri, jooǥǥi da jeeʹres čaaʹʒʒi 

vuâkka, da äimmõsmuttâz mieʹtt ouddmiârkkân 

čääʹccpirrõõzzi da tõi kolggâmvuuʹdi kõskksaž čõõnõs 

vuäitt ouddlest raavsmed.1  

Ceâlaitaʹrǩstõõllmõõžžâst da mäddâânnmõʹšše kolljeei 

konfliikti räʹtǩǩummšest âlgg väʹldded lokku pirrõs- da 

tällõsvueiʹnnemkuuʹlmi lââʹzzen piʹšttivuõđ sosiaalla da 

kulttuurla vuällamvuõđ. Tät kuõskkâd jeärbõššân 

mäddââʹnnem vueʹjjest, koʹst jeeʹres sektooʹrest lij haal 

lââʹzzted tåimmʼmõõžžeez vuuʹdest. Kuåivâsindustria, 

biotällõs-, mäʹtǩǩeemsueʹrǧǧ- da luâttjieʹllemvueʹjj tåimmje 

täujja seämma vuuʹdin. Ouddmiârkkân kuåivâsindrustria 

vaikkat vuõiʹǧǧest da ǩieʹrddjeen jeeʹres sektoorid. 

Seämma ääiʹj aarktla vuuʹd mäʹtǩǩeemsueʹrjj 

ooudâsviikkmõš lij jõnn vueiʹtlvažvuõtt, leša še 

mäʹtǩǩeemsueʹrjest liâ määŋgnallšem vaikktõõzz nuuʹbbid 

sektoorid. Risttreeidai räʹtǩǩummuš da jeeʹres 

ââʹnnemnaaʹli õʹhttesuåvtõõllmõš nuʹtt, što 

luâttjieʹllemvueʹjji tåimmʼmõš lij seämma äiǧǧsânji staanum 

vuäitt leeʹd väʹǯǯlõs. Tän määiʹnest lij vuõssärvvsa vääžnai 

põrggâd vuässäʹtted jeeʹres toiʹmmjeeʹjid 

vuârrsaǥstõõllmõʹšše da ooudâsviikkâd 

kulttuursensitiivlaid tåimmjemnaaʹlin.2

 

LUÂĐ MÄÄŊGNALLAŠVUÕĐ 

SEILLTUMMUŠ LIJ OOUDLDÕS 

PEʹŠTTEM- MORDDSA  
Luâđ määŋgnallašvuõtt occan aarktlain vuuʹdin.3 Šuurmõs 

vaarr lij äimmõõzz pakknummuš, koon mieʹtt šlaaj cõõjâʹtte 

1 Jeppesen, E., Christoffersen, K.S., Rautio, M. & Lauridsen, T.L. (2021). 

Ecology of Arctic Lakes and Ponds. Teoksessa Thomas, D.N. (toim.), Arctic 
Ecology, (ss. 159-180). Hoboken, NJ: Wiley-Blackwell.     
2 Jokinen, M. (2019). Lapin ympäristökiistojen kulttuuriset tekijät. (Doctoral 

Dissertation, University of Helsinki). https://doi.org/10.14214/df.281. 
3 CAFF (2013). Arctic Biodiversity Assessment. Status and trends in Arctic 

biodiversity. Akureyri: Conservation of Arctic Flora and Fauna.  
4 Kontula, T. & Raunio, A. (toim.). (2018). Suomen luontotyyppien uhanalaisuus 

2018. Luontotyyppien punainen kirja – Osa 1: Tulokset ja arvioinnin perusteet. 

tâvvsab jieʹllempirrõõzz mottjummšest. Äimmõsmuttâz še 

ooudâs vieʹǩǩat ođđ häiʹttjeeʹji veeʹres-šlaaji leävvnummuž 

aarktlõʹžže voudda. Lââʹzzen mäddââʹnnem muttõõzz da 

jeeʹres ooumažtåimmʼmõš akkee luâđ määŋgnallašvuõđ. 

Tän šiâtt aarktlõʹžže luõttu takainallšem tuõddârluâttšlaajin 

38 % klasstâʹlle Lääʹddjânnmest vaarrvuâllsõʹžžen,4 da 

âlddsin seämma vuässõs ouddmiârkkân 

tuõddârpäälljõõzzi šlaajin liâ vaarrvuâllsa.5        

Aarktla vuuʹd piʹštti puõʹttiäiʹǧǧ vuâđđad aaibšekâni 

määŋgnallaž luâđ de pääiklai jieʹllemvueʹjji da kulttuuri 

seeiltummša. Jeärbõžžân mäddââʹnnem da 

luâttreeʹǧǧesvuõđ äuʹǩǩummuš ij vueiʹt leeʹd piʹštti, jõs 

tåimmʼmõš rââʹžžad aarktla luâđ määŋgnallašvuõđ. Lij 

še pueʹrr tobdsted, što õõutsueʹrjj tåimmʼmõõžž vaikktõs 

vuäitt vaajtõõllâd vooudlânji da äiʹǧǧsânji: ouddmiârkkân 

puõcci palggmõš rââʹžžad määŋg tuõddârluâttšlaaj 

vueʹjj, leša âʹlnn ââʹn jeeʹres jieʹllempirrõõzzi 

määŋgnallašvuõđ.4  

Mäddââʹnnem plaanummšest da ohjjummšest âlgg 

väʹldded lokku luâđ, kulttuuri da jieʹllemvueʹjji 

määŋgnallašvuõtt: plaanuum tåimmjõõzz jiâ vuäǯǯ 

rââʹžžeed aarktla vuuʹd šlaaji da jieʹllempirrõõzz vueʹjj. 

Määŋgnallaž luâđ seeiltummuš lij ooudldõs še 

alggmeerai da pääiklai toiʹmmjeeʹji pueʹrrvuäittmõʹšše.6 

Što jeälaišlaajin lij vueiʹtlvažvuõtt šiõttõõvvâd 

pakkneejʼja äimmõʹsse, lij vääžnai seeilted tarbbsa 

käʹtteei vuârrvaikktõs luâđ määŋgnallašvuõđ määiʹnest 

miârkkteeʹjid vuuʹdid da staanâd õhttvuõđid tõi kõõskast.  

Tät ooudldâstt tååimaid nuʹtt meersast ǥu 

meeraikõskksaž tääʹzzest.

Helsinki: Suomen ympäristökeskus ja ympäristöministeriö. Suomen ympäristö 
5/2018. s. 388. 
5 Hyvärinen, E., Juslén, A., Kemppainen, E., Uddström, A. & Liukko, U.-M. 

(toim.) (2019). Suomen lajien uhanalaisuus – Punainen kirja 2019. Helsinki: 
Ympäristöministeriö & Suomen ympäristökeskus. s. 704. 
6 Virtanen, P. K., Siragusa, L. & Guttorm, H. (2020). Introduction: Toward more 

inclusive definitions of sustainability. Current Opinion in Environmental 
Sustainability, 43, ss. 70–82.

BIOKULTTUURLAŽ VUEIʹNNEMKUʹLMM 

PEʹŠTTEMVUÕʹTTE 

”Luâtt” da ”kulttuur” liâ pueʹtǩǩeeǩâni õhttvuõđâst 

kueiʹmstes. Tät kuâsttai luâttjieʹllemvueʹjji da 

alggveärlažkulttuuri liŋkkõõvvmõõžžâst kueiʹmstes: 

sääʹmǩiõl liâ seillam pueʹrmõssân ouddmiârkkân 

puäʒʒhåiddamtuâjast da ǩiõtt-tuâjast (duodji). Ǥu ǩiõli da 

kulttuuri jeällâttmõõžžâst ǩiddee vuâmmšõs tõid 

pirrõõzzid, koin tõin lij vääžnai ââʹnnemõhttvuõđ, vueiʹtte 

kulttuur paaldâst raʹvvjed da jeâllâʹtted še luâđ. 

Ouddmiârkkân jooǥǥi luõssvuâđ, alggveärlaid 

kueʹllšeeʹllemnaaʹlid da sääʹmǩiõlid liâ oʹnstemnalla 

raʹvvjam õõutäiggsânji. Tiõđlaž tuʹtǩǩõs, kååʹtt integrâstt še 

pääiklažteâđ vieʹǩǩat miârkkteeinälla räʹtǩǩeed maaiʹlm 

ǩeähnaid väʹǯǯlid, mâʹt-a äimmõsmuttsa kolljeei 

šlaajjvääʹn da kulttuurǩiiʹrji ǩeeuʹhtõõvvmõõžž. 

Kartt 2. Aarktla vuuʹd luâtt lij rââʹšš muttõõzzid da tõn 
määŋgnallašvuõtt occan jeärbõššân äimmõsmuttâz seuʹrrjõssân. 

Kartt Karigasnjaarǥ Ailiggast. ©Hanna Guttorm.  

ALGGMEERAI VUÄSSADVUÕTT 

STAANÂD   
Saǥstõõllâmõõlǥtõs alggmeeraivuiʹm stään peʹšttemvuõđ. 

Alggmeerai da pääiklažõhttõõzzi vuõiggâdvuõđ âʹlǧǧe 

tobdsted. Akwé: Kon- vuâđđjuurdi mieʹldd veiddsânji 

taʹrǩstõõleeʹl äimmõs-,tällõš-, da jeeʹres politiikk  

vaikktõõzzid oummi pueʹrrvuäittmõʹšše, kååʹtt lij 

čõõnõõzzâst pääiklõʹžže pirrõʹsse. Alggmeerlaid âlgg 

vuässâʹtted tuʹmmstõktuõjju veiddsânji, mâʹt-a lââʹzzteeʹl 

alggmeerai da pääiklai toiʹmmjeeʹji eeʹttǩeeʹjid tuʹmmjeeʹjid 

da tiuʹddepiijjâmorganisaatiaid. Alggmeerai vuõiggâdvuõđi 

oouʹdummuš lij ravvsânji liŋkkõõvvâm še luâđ 

määŋgnallašvuõđ staanummša. 

Vueiʹtlvažvuõđâst juäʹtǩǩed alggveärlaid jieʹllemvueʹjjid, 

mâʹt-a puäʒʒhåiddamtuâjj, meäccjummuž, ǩiõtt-tuâjaid de 

noorrmõõžž,  lij vuõiʹǧǧest vaikktõõzz luâttjieʹllemvueʹjjid  

tuejjeeʹji õhttõõzzi tiõrvâsvuõʹtte da  tõʹnt siʹjjid âlgg staanâd 

vueiʹtlvažvuõđ  tääzz vuässâʹttem lääʹǩǩšiõttõõzz vieʹǩǩin. 

Ǩiõtt-tuâjjlažvuõđ da čeäppõõzz tällšaallaid 

vueiʹtlvažvuõđid  algg raʹvvjed da alggmeerai kulttuurla  

puästtad âânnmõõžž uuʹcceed ouddmiârkkân turiismâst.  

Pukin alggmeer päärnain, nuʹtt še dommvuuʹd 

åålǥpeäʹlnn jälsteeʹjin algg leeʹd vuõiggâdvuõtt jiiʹjjes meer 

ceâlaivääldlõʹžže ǩiõl, kulttuur da pirrõskõskkvuõʹtte 

kõskkõttum mättʼtõʹsse.7 Ougglõsmättʼtõõzz 

ooudâsviikkmõš lââssad škooultõõttmõš tääʹssäärv de 

vueiʹtlvâʹstted jiiʹjjes ǩiõl mättʼtõõttmõõžž še alggmeervuuʹd 

åålǥpeäʹlnn. 

Alggmeerǩiõllsai kääzzkõõzzi âsttjemvuõtt âlgg 

oouʹdeed raaj pâiʹlteei õhttsažtuâjain. Še meerivaldiai raajid 

pâiʹlteei õhttsažtuâjj pääiklažõhttõõzzi kõõskâst stään 

peʹšttem- morddaz. 

MÄÄŊGPEÄLLSAB TEÂĐ 

TUʹMMSTÕTUÕJJU 
Jeeʹresnallšem teâđai lokku välddmõš nuuʹbbeez 

tiuddeeʹjen nuʹtt tuʹmmstõktuâjast ǥu tuʹtǩǩõõzzâst oouʹdad 

aarktla vuuʹd piʹštti puõʹttiäiʹǧǧ. Jeeʹresnallšem 

konsultaatiain da vaikktõõzzi arvvlõddmõõžžâst âlgg 

huõmsted dialoognalla da vuässâʹttemnalla päikka da 

kuʹǩesäiggsõʹžže ǩiččlõddmõʹžže vuâđđeei pääiklaž pirrõs- 

da äimmõsteâtt.8 Tän pâiʹlpuõlvvõʹǩǩe ǩiččlõddmõʹžže 

vuâđđuum teâđ lââʹssen miârkkteeʹj alggmeeraid liâ 

pirrõõzz ciʹsttjeeʹj äärv. 

7 Toivanen, R. & Fabritius, N. (2020). Arctic youth transcending notions of 

‘culture’ and ‘nature’: emancipative discourses of place for cultural sustainability. 
Current Opinion in Environmental Sustainability, 43, ss. 58-64. 
https://doi.org/10.1016/j.cosust.2020.02.003. 

Alggmeerai histooʹrest da ânnʼjõžääiʹjest liâ åårmen 

jiânnai teâđ, leša tõid jeäʹla ni veâl välddam lokku tarbbsa 

väʹlddnarood tuʹmmstõktuâjast da škooultõõzzâst. 

Lââʹssen kõskk- da pââimõstääʹss škooultõõzzâst âlgg 

lââʹzzted tuʹtǩǩõõzz eettlânji peʹšttjeeʹjen alggmeerai  

pääiklõõʹžžin teâttriâšldõõǥǥin. Tät teâtt vuäitt oouʹdeed 

luâđ määŋgnallašvuõđ staanmõõžž, puʹhtted 

määŋgpeällsab fiʹttõõzzid šõddeemtuâjast de oouʹdeed 

suåppmõõžž da naʹddjõõzz teâuddjummšest alggmeerai 

da väʹlddnarood kõõskâst. Nuuʹbbeld äävas teâtt 

ouddmiârkkân aarktla vuuʹd fabriikkâst tåimmʼmõõžžâst 

leʹbe miârrjååttmõõžžâst aarktlain vuuʹdin stään 

meerikõskksa õhttsažtuâjj čââvummuž de oouʹdad piʹšttjab 

räʹtǩǩõõzzi äuʹǩǩummuž.

 

MUTTSID ŠIÕTTÕÕVVMÕŠ VUÂĐĐAD 

PEʹŠTTEMVUÕĐ JEEʹRES 

VUÄLLAMVUÕĐI LOKKU 

VÄLDDMÕʹŠŠE   
Peʹšttem-muttâz kõskkõõzzâst lij fiʹttjõs tõʹst, što leäp 

čââvas vuârrvaikktõõzzâst luâđ da oummu systeeʹmi 

määiʹnest, ns. raajjâp sosio- ekolooglaid systeeʹmid. 

Juätkkjeei muuttâs lij pieʹǩǩ ekosysteeʹmi tåimmʼmõõžž. 

Äʹrbbvuõđlânji muttâz liâ ooudbeäʹlnn vuâmmšemnalla da 

ooumažõhttõõzz pâʹstte šiõttõõvvâd tõid miâlggâd puârast. 

8 Virtanen, P. K., Keskitalo, P. & Olsen, T. (toim.) (2021). Indigenous Research 

Methodologies in Sámi and Global Contexts. Leiden: Brill.

ALGGMEERAI VUÕIGGÂDVUÕĐ 

ʹ ʹ

ʹ ʹ ǩ

ʹ ʹ

ǥ ʹ ʹ

ǩ ŋ ʹ

ʹ

ʹ ǩ

ʹ ŋ ʹ ʹ

ʹ ʹ

ʹ ʹ ʹ

ʹ

ʹǩǩ

ʹ ǯǯ

ʹ ǩǩ ʹ



Heʹlssen õllškooul Peʹšttemvuõtt-tiõđ instituutt HELSUS õhttad peʹšttemvuõtt-tiõđ tuʹtǩǩõõzz da 

škooultõõzz čiččmest tiõđkååʹddest da kooʹlmest kampuksest. 

HELSINKI.FI/HELSUS | TWITTER: @HELSINKISUS | HELSUS@HELSINKI.FI 

Tän diõtt tõid liâ äʹrbbvuõđlânji âlddnum teeknlain 

räʹtǩǩõõzzin, koin lij lââʹzztum õhttõõzz ooddaid jieʹlled 

muttsivuiʹm. Ååʹn leäp kuuitâǥ ođđ vueʹjjest, ǥu muttâz liâ 

historiaalʼla jåʹttlõs da pâiʹlte ouddlab muttsi 

vaajtõõllâmkõõsk. Toiʹmmjemoodd seilltummuš jåʹttlõs 

pirrõsmuttâz puʹhttem mottjõõvvâm jeälain õõlǥat 

pannvuâkksânji še vuâđđeemšlaajâž muttâz 

pääiklažõhttõõzz tåimmʼmõõžžâst mâʹt-a nääʹlest äuʹǩǩeed 

luâđ jieʹllemvueʹjj vuäǯǯmõʹšše. Ouddmiârkkân 

puäʒʒhåiddamtuâjj lij juʹn mââimõõzzi   lååji eeʹjji ääiʹjest 

mottjam radikaalân. Šiõttlõõvvâm vaaldšummuž vieʹǩǩin 

põʹrǧǧe seämma äiǧǧsânji miâlǥeed (tuõʹllʼjed) muttâz da 

uʹvdded tuâjjneävvaid õhttõõzz tåimmjemooddi 

staanmõššân mottjeeʹjest jeällmõõžžâst (šiõttlõõvvmõš).  

Aarktla vuuʹd määiʹnest õõlǥči tuʹmmstõktuâjast õõlǥted 

šiõttlõõvvâm vaaldšummuž tuâjjneävvai 

ooudâsviikkmõõžž. Täid looǥǥâʹtte puõʹttiäiʹǧǧskenaariai 

raajjmõš de jeeʹresnallšem mettri da mottjeeʹji 

ooudâsviikkmõš, koi vieʹǩǩin muttsid pâʹstte seuʹrrjed da 

ouddtuʹmmjed. Seämma ääiʹj õõlǥči praavâd, što tõʹst 

väʹldde lokku peʹšttemvuõđ jeeʹres vuällamvuõđid. 

Täävtõõzzi õsttmõš ooudldâstt alggmeerai vuõiggâdvuõđi 

lokku välddmõõžž, luâđ määŋgnallašvuõđ âʹlnn 

âânnmõõžž, äimmõsmuttâz vaaldšummuž de 

pääiklažõhttõõzzi toiʹmmjemoudldõõzzi staanmõõžž. 

SIÂSSMÕÕŽŽ  
• Aarktla suåvtõõzz da jeeʹres aarktla vuuʹd toiʹmmjeeʹjid 

âlgg tåimmad aktiivlânji aarktla vuuʹd 

ceâlaipeʹšttemvuõđ ooudummšen da risttlõs 

täävtõõzzi räʹtǩǩmõʹžžen oouʹdeeʹl äävas 

teâttvaajtõõzz da čââvõõđeeʹl meeraikõskksaž 

õhttsažtuâj. 

• Juõʹǩǩʼkast meersa tääʹzz tuʹmmstõktuâjast aarktlast 

vuuʹdest âlgg raajjâd nuʹtt luâđ de alggmeer- da 

pääiklažõhttõõzzi peʹšttemvuõtt taʹrǩsteei 

ceâlaivääldlaž ärvvõs. Ärvvõõzz raajjmõõžžâst lij 

kõskksaž pääiklaž vuässõõttmõš vaikktõõzzi 

taʹrǩstõõllmõʹšše, analyyse, loopplõʹžže 

tuʹmmstõktuõjju da tõn tååimai seuʹrrmõʹšše.   

• Nuʹtt õlmmâz ǥu poorǥâs sektoor toiʹmmjeeʹji âlgg 

väʹldded lokku veiddsânji pääiklaž pirrõs- da 

äimmõsteâtt de pirrõõzz čiisteeʹj äärv maddu da 

čäʹccõõzzid puõttlõsttum tååimast. Tät ooudldâstt, što 

alggmeerai da pääiklai toiʹmmjeeʹji eeʹttǩeeʹjid lââʹzzte 

tuʹmmjeeʹjid da tiuʹddepiijjâmorganisaatiaid.   

• Meersaž tääʹzz aarktla vuuʹd ǩiõttʼtõõllin strategiain 

âlgg pââʹjded äävas teâđ miârkktõõzz, koon vieʹǩǩin 

peʹšttemvuõđ jeeʹres vuällamvuõđid pâʹstte seämma 

äiǧǧsânji oouʹdeed. Äävas teâđ âlgg leeʹd eettlânji 

piʹštti da staanâd alggmeerai vuõiggâdvuõđi 

teâuddjummuš. 

• Alggmeeraid kolljeei teâđ âʹlǧǧe lââʹzzted 

škooulmättʼtõõzz pukin tääʹzzin. Alggmeerai päärnai 

vuõiggâdvuõtt alggmeerai ǩiõlʼlõʹžže da 

ceâlaiväädlõʹžže pirrõskõskkvuõʹtte vuâđđõõvvi 

mättʼtõʹsse âlgg staanâd aarktlaž vuuʹd kuõskki 

strategiain.   

